
NUUSBRIEE = NOORDELIKE SINODE





13 November 2008
      
 ASM terugvoer 

Die ASM het van 3-5 November in Kemptonpark vergader.  In die aangehegte stuk gee dr Johan Pienaar 'n opsomming van die besluite wat geneem is. Hy vertel van vier groot sake oor kerkhereniging, die wêreldwye ekonomiese krisis, die nuwe president in Zambië en opmerkings oor Zimbabwe.
 Uitnodiging:  Belhar... bely of bestry? 

>  Die ring van Sentraal-Moot het met die oog op hierdie vraag ’n gespreksgeleentheid gereël vir Maandag 17 November van 09:00 tot 12:00 by die kerkgebou van Riviera (hv Blake en Rosestr Riviera) waarheen jy baie hartlik uitgenooi word.

>  Professor Thias Kgatla tree op en gaan die VGK se perspektief op die dokument stel.

>  Indien jy kan bywoon vra ons dat jy so gou moontlik per epos laat weet by: pienaarjf@cybertrade.co.za  sodat ons die nodige getalle vir ons voorbereidings het.

 Uitnodiging na UP legitimasie 

Alle belangstellendesw word vriendelik uitgenooi na die Legitimasie geleentheid van die Teologiese Studente aan die Universiteit van Pretoria wat Donderdagaand, 14 November om 19:00 plaasvind by die NG Pretoria-Oos (oorkant Loftus).  Vanjaar is dit presies 70 jaar nadat 'n aanvang geneem is met teologiese opleiding van die NG Kerk by die Universiteit.  Die erediens word gelei deur die Dekaan, prof CJA Vos.

 Uitnodiging aan jonger leraar 
 

NB Neem asb kennis dat die geleentheid wat beplan was vir die 19 November [verwys na Verskil van 31 Oktober] as gevolg van te min belangstelling uitgestel word na vroeg volgende jaar.  Besonderhede sal later bekend gemaak word.

 

 Bybel-Media 

Die week is die fokus op die nuwe Kerkorde en nog nuwe publikasies by Bybel-Media.  Lees meer hieroor in die aangehegte nuusbrief.
 

 Teo-nuus 

Vandag fokus Gerda de Villiers op Akenaten en vra of 'n god soos kapok in die son moet sterf. Na aanleiding van 'n besoek aan Noord-Etiopië skryf  prof Dons Kritzinger 'n reisberig. Van prof Julian Müller is daar 'n preek oor Jesus en die vreemdeling. Gerda de Villiers vertel ook meer van prof Cas Vos se onlangse boek oor die profeet Hosea en verder is daar 'n aankondiging oor Woordwyser 2009.
 
 Gesprek oor meditasie 

Ons probeer om gesprek oor meditasie aan die gang te kry. Persone wat belang stel en saam wil praat kan gerus hierdie web probeer www.wccmsa.wordpress.com  Indien julle gemeente meer oor meditasie wil weet of dalk ‘n meditasiegroep op die been wil bring, is julle welkom om Johan vd Heever van NG Elodoraigne te nader ansjohan@eject.co.za of skakel hom 0834482609
 

 Pastorale beradingskursus: Hospitaal Pastoraat 

Potchefstroom: 22 Nov 08
Prof Wentzel Coetzer
In hierdie kursus word veral gefokus op die volgende aspekte:

*  Treurberading  *  Psigiese ervarings van die sterwende  *  Die pastorale begeleiding van die terminale pasiënt  *  Die fisiese sterf proses  *  Persoonlike belewenisse rondom die dood asook die rouproses

Plek: Gastehuis aan linkerkant van hoofgebou van ALS-groep –  ongeveer 2 km uit Potch op JHB pad (N12) aan linkerkant
Koste: R140 (sluit in sleutelnotas)

Tyd:  08.00 – 13.00

Navrae en bespreking: 0836600409 of wentzelcoetzer@telkomsa.net (huis)  /  wentzel.coetzer@nwu.ac.za (universiteit)  /  Handleiding: te koop (opsioneel): R120
 

 Sentrum vir Spiritualiteit 

Tjello en klavier in gesprek met God:  Anneke Lamont, konsertpianis en Carina Venter, tjellis kom speel en gesels oor hoe hulle hul musiek spiritueel ervaar. Dinsdag 25 November 2008 om 19:00 in die kapel van Stellastraatgemeente, h/v Olivier- en Stellastraat, Brooklyn, Pretoria.
 Gemeente- en kollega-nuus 

>>  NG Riviera:  Kobus Schoeman verlaat ons sinodale gebied en gaan hom vestig in die Vrystaat.  Hy het 'n pos by die Universiteit van die Vrystaat aanvaar. Ons wens hom en Heiletta sterkte toe in hul nuwe werkkring.

=====================================================================
>> Sanddrif:  Met hartseer het ons verneem van die afsterwe na 'n rooftog van oudl Brink Botha - hy het die afgelope sinode as afgevaardigde van die gemeente bygewoon.
=====================================================================
>> Wierdapark-Suid:  Hiermee 'n hartlike uitnodiging na die gemeente se Kerssangdiens DV op Sondagaand 23 November 2008 @ 18:00 en 19:30 in hul kerkgebou te Cotielaan 308, Wierdapark. Bring 'n kers in 'n blaker saam.  Hulle kantory staan onder leiding van ds Cassie Carstens.  Kom geniet 'n aand van Kersfees-skriflesings, kersliedere en pragtige koorsang. 

=====================================================================
>>  NG Warmbad het 'n vakature vir 'n voltydse medeleraar.  Vir navrae:  kontak die Voorsitter: Diensverhoudinge, Posbus 24, Bela-Bela, 0480 of e-pos na ngkwbad@esnet.co.za
of skakelKobus van der Walt  082 804 8555 of ds Danie Nelson 082 576 3481. Sluitingsdatum vir aansoeke: 7 Januarie 2009

=====================================================================
>>  NG Rustenburg-Bergsig het 'n vakature vir 'n jeugleraar.  Stuur aansoeke aan: Vernon Emslie, e-pos vernon@ngbergsig.co.za.  Vir enige navrae skakel 014-597 1236.  Sluitingsdatum vir aansoeke:  24 November 2008

=====================================================================
>> Interkerklike Gholfdag:  
*  Wanneer: 28 November 2008.
*  Waar: Magaliespark Buiteklub

*  Registrasie: Vanaf 07:00 Afslaantye vanaf 07:30
*  Inskrywingsgeld: R140 – Sluit speelgeld - Braaipakkie en karretjie wat jy deel met iemand in. Jy kan loop as jy verkies. Spelers betaal self.

*  Hoe skryf ek in?  Faks jou naam of vierbal se name en kontaknommer na Frits 012-546805 of E-pos na florandia@absamail.co.za. ±10 spelers per gemeente. Daar is vir 80 spelers totaal by die gholfklub bespreek. Bespreek vroeg, ongelukkig kan die hoeveelheid spelers nie vermeerder word nie, indien ons vol bespreek is sal ons jou naam op ‘n waglys plaas
*  Verdere navrae:  Fritz 083 308 0213

=====================================================================
>>  GPS Koördinate:  Belangrike nota:  Ter wille van akuraatheid versoek ons u om asseblief NIE van die MWeb se kaarte gebruik te maak nie.  Dit word verkies dat ‘n behoorlike GPS ontvanger gebruik sal word met die formaat van die koördnate soos volg “S25.86388 E28.13820”, met ander woorde in Grade en desimaal.  Dit is die standaard wat die beste werk. Neem die lesing ook asb waar die hoof ingang is asb. (Die voorbeeld is die ingang van Wierdapark-Suid gemeent.e.  Indien daar navrae is kontak gerus vir Gideon by groets@tiscali.co.za of 0824464678. =====================================================================
 Ten slotte 
> Veiligheidswenke:  Hierdie is die laaste veiligheidwenke. Die afgelope 2 jaar is daar gepoog om u ivm veiligheidwenke in te lig. Baie dankie dat u dit gelees het en hopelik toegepas het. Onthou die goue reëls naamlik wees waaksaam, wees gereed, dink voor jy doen, beligting, sluit en parkeer veilig. [Baie dankie Riaan]
=====================================================================
> In die plek van bogenoemde wil ons graag 'n paar interessante webblaaie bekendstel.  Laat weet asseblief as jy van een weet.  
Hier is 'n eerste een:  www.uebersetzung.at/twister is ‘n webblad met tongknopers uit verskillende tale.  Hier is ‘n paar voorbeelde:

Afrikaans:  Die dikke dokter Daan Diederichs drink Dinsdag die derde Desember drie drinkbekers dronkmakende drank; daarna dreig die drankduiwel die dokter, dog die dokter druk die drankduiwel daar doer dwarsdeur die driedubbele doringdraad duskant die damwal.

Engels:  Peter Piper picked a peck of pickled peppers.
A peck of pickled peppers Peter Piper picked.
If Peter Piper picked a peck of pickled peppers,
Where's the peck of pickled peppers Peter Piper picked?

Grieks:  Κουκιά βραστά, σκαστά, σπαστά με τη βραστή, σκαστή, σπαστή κουτάλα.

Nederlands:  Rioolwaterzuiveringsinstallatieconsumentenonderzoekershondenbrokkendieetwinkelgarderobejuffrouw
BYLAES
 
Die ASM het van 3 tot 5 November in Kemptonpark vergader.  Hier is van die besluite wat geneem is:

KERKHERENIGING
 
Besluite van Algemene Sinode van die VGKSA oor gesprek met die NG Kerk
Die Moderamen 
1 neem met hartseer kennis dat die eenheidsgesprek tussen die NG Kerk en VGK op Algemene Sinodale vlak op hierdie stadium nie kan voortgaan nie – en is in afwagting vir die proses van fasilitering deur WARC.
2 neem met dankbaarheid kennis van konstruktiewe inisiatiewe op sinodale vlak in die streke tot die realisering van groter sigbare eenheid in die NG Kerkfamilie – en moedig dit aan.
3  wil die hoop uitspreek dat die boodskap van die Skrif en soos verwoord in ons huidige Belydenisskrifte asook die Belydenis van Belhar positiewe rigting aan verdere mediasie- en eenheidsgesprekke sal gee.
4 aanvaar dat geen eenheidsgesprek waardig kan vorder indien daar nie `n verdieping in ons verhouding met Jesus Christus en met mekaar  plaasvind nie. Alleen wanneer die Gees ons almal vernuwe sal ons almal met nuwe deernis en openheid kan praat oor sake soos struktuur, belydenis en kerkorde.  
 
Groeteboodskap van prof Piet Strauss
Die Moderamen keur die volgende verklaring goed:
1  Die Moderamen van die Algemene Sinode van die NG Kerk het die gebeure by Hammanskraal en die groeteboodskap van prof Piet Strauss by sy vergadering op 3-5 November 2008 in behandeling geneem.
2  Prof Strauss het die Moderamen verseker dat hy jammer is vir die wyse waarop sy boodskap oorgedra is. Die Moderamen het sy verskoning aanvaar.
3  Die Moderamen wil hiermee prof Strauss se verskoning asook die Moderamen se verskoning aan die Moderamen van die VGKSA en aan prof Thias Kgatla oordra. Die Moderamen sal dit baie graag ook in persoonlike gesprek met die Moderamen van die VGKSA wil oordra en uitpraat in die lig van Matt 5:23-24.
 
Gesprek tussen VGKSA en die NGKA oor eiendomskwessies
Die Moderamen
1 is verheug oor die Memorandum van Verstandhouding en die beoogde prosesse tussen die VGKSA en die NGKA;
2  wag die verdere beplanning af voordat besluite geneem word oor die NG Kerk se betrokkenheid by die proses.
 
DIE WÊRELDWYE EKONOMIESE KRISIS
Die ASM het kennis geneem van die huidige wêreldwye ekonomiese krisis wat geweldige gevolge vir die welsyn van alle mense het.  Ons hoop dat dit die einde van onbarmhartige en bandelose materialisme inlui, maar besef dat hierdie oorgang met pyn en lyding gepaard gaan.  Ons is hartseer oor die wrange vrugte van gierigheid en die tragiese gevolge wat kooplustige materialisme vir mense en die wêreld het.
 
Ons herinner mekaar daaraan dat God die Skepper van alles is en bely opnuut dat hy die lewe self in stand hou.  In ‘n wêreld vol korrupsie en uitbuiting put ons troos uit die feit dat die lewende Here ‘n sagte hart het vir mense in nood.  Hy verwag ook van ons om ‘n gemeenskap vol  vrede en geregtigheid te wees en skenk aan ons die ekonomie van genade.
 
Daarom spoor ons mense aan om sober te leef.  So ‘n sobere lewenstyl help ons om nie uitspattig te leef nie.  Dit beteken ook dat ons baie bedag is op die armoede en swaarkry van miljoene mense.   As rentmeesters van God se skepping, moet ons ter wille van alle mense se welsyn, mede-verantwoordelikheid neem vir die beskerming en volhoubare benutting van kosbare hulpbronne en skaars lewensmiddele.
 
Ons put troos uit die feit dat die evangelie van Jesus Christus hoop en hulp bring vir sodige mense wat bevryding soek van die las van skuld en selfverwyt.  Dieselfde evangelie bring versoening tussen ryk en arm en moedig ons aan om mekaar te versorg.   
 
Die ASM gaan finansiële kenners raadpleeg ten einde kundige leiding aan die kerk in hierdie verband te gee.
 
NUWE PRESIDENT IN ZAMBIË
Die Moderamen het kennis geneem van die verkiesing van Mnr Rupia Banda as President van Zambië. Die Moderamen neem met dankbaarheid  kennis daarvan dat President Banda ‘n belydende lidmaat van ons susterskerk, die Reformed Church in Zambia is. 
 
Die Moderamen bid vir President Banda en die Zambiese volk, asook vir die Reformed Church in Zambia, seën en vrede toe.
 
ZIMBABWE
1 Die Moderamen spreek sy diepe kommer uit oor die voortslepende krisis in Zimbabwe.
2 Die Moderamen versoek die SA regering om alle moontlik opsies so spoedig moontlik te benut ten einde werklike en tasbare sukses in die die mediasiepogings te bewerkstellig. Dit sou mediasie deur die VN insluit. Die lyding van duisende mense het so groot geword dat geen eie belange of trots meer in die geringste mate mag keer dat `n oplossing nou gevind word nie.
3 Die Moderamen ondersteun die R300  miljoen wat deur die SA regering vir hulp aan Zimbabwe bewillig is, maar versoek dat `n dringende oudit gedoen word oor hoe die geld aangewend word. Dit behoort op `n deursigtige wyse aan die publiek bekend gemaak te word.
4.Intussen word lidmate en gemeentes aangemoedig om langs bestaande weë alle moontlike hulp en bystand aan Zimbabwe te bly gee. Ons opregte dank word hiermee uitgespreek teenoor hulp wat reeds gegee is en steeds gegee word. 
Terug na hoofblad

BM NUUSBRIEF 17/2008
Lees in die jongste Kerkbode

· Wêreldbond van Geref Kerke stem in om as bemiddelaar tussen die kerke van die NG Kerkfamilie op te tree

· Christelike Uitgewersmaatskappy skenk R50 000 vir Kerkbode-Kersfonds

· Bybel-Media publiseer prof Willie Jonker se Die relevansie van die kerk postuum – 25 jaar nadat hy dit geskryf het

· Bybel-Media en Bothaville deel ’n werknemer

· Vigskrisis skep kairos-oomblik vir die kerk – Elna Mouton

· Lux Verbi.BM sluit betekenisvolle ooreenkoms met Focus on the family

· Noord-Kaap hou sinode in Kimberley

· Prof Jaap Durand antwoord op die vraag of daar ’n weg uit die krisis ten opsigte van kerkhereniging is

· Grondsake: ’n kruitvat om te ontlont

· Onbesonne e-posse en SMS’e stel sendelinge in gevaar

· Piet Strauss sê waarom die NG Kerk nie kritiek lewer oor die ideaal van Suid-Afrika as ’n regstaat nie

· Slagoffers en misdadigers: ons het ’n roeping

· Pagan Christianity – ’n ongemaklike, vreemde boek

Puik nuwe publikasies 
Leef (nou) soos julle geroep is ... deur Johnnie Roberts (R39.95)
13 Bybelstudies oor Efesiërs - ’n Bybelkorstudiegids

Die verdeeldheid in Efese het Paulus ’n brief aan die gemeente laat skryf met die vermaning: Leef nou soos julle geroep is. Die 13 Bybelstudies ontgin die ryke inhoud van Efesiërs. Dit sal gelowiges aanspoor om mekaar te vind en die eenheid onder mekaar te koester.

Verdraagsaamheid

Dit is toe dat Paulus ’n brief aan die gemeente in Efese skryf: Los julle onderlinge struwelinge, lewe in vrede met mekaar en verdra mekaar met geduld. Laat julle roeping julle leefstyl bepaal ... leef nou soos julle geroep is.
PLUSPUNTE:

· Geskik vir groep- en individuele Bybelstudie

· Geskryf deur ’n kenner van die Efesiërsbrief

· Aktuele tema 

· Bekostigbare prys

Die relevansie van die kerk  deur prof  WD Jonker (R139.95)
Hierdie opwindende publikasie van een van Suid-Afrika se bekende teoloë het nou vir die eerste keer postuum in Afrikaans verskyn.
Die relevansie van die kerk is omvattende en indringende navorsing oor die invloed van die Verligting op die kerk. Die bydraes en invloed van talle moderne teoloë word ontleed en verreken om die gesprek oor die betekenis van die kerk vir die moderne mens te stimuleer.
Waar was God? van  Andries Cilliers (R49.95) 

Hierdie gewilde Bybelstudieboek is na vier maande uitverkoop en die eerste herdruk het pas verskyn by Bybel-Media.

’n Tien-week Bybelstudie – oor hoe om as gelowige in ’n wêreld vol misdaad te (oor)leef.

In tien Bybelstudies vir groepe ondersoek Andries Cilliers alle kante van hierdie aktuele kwessie. Die skrywer lei mense om na te dink oor waar God was toe ons Hom nodig gehad het, wat die rol van die Bose is en hoekom mense misdaad pleeg. Uiteindelik lei hy ook die Bybelstudiegroep om na te dink oor sake soos versoening, vergifnis en hoop.

Inligting, Navrae en Diensverskaffing:

Skakel 0860 26 33 42
Of stuur jou bestelling per e-pos na: bestel@bmedia.co.za   Of koop direk met jou kredietkaart op die webtuiste: www.bybelmedia.co.za

 HYPERLINK "http://www.bybelmedia.co.za/"


Hans Steyn
Hoof: Bemarking en Fondswerwing
E-pos: hans@bmedia.co.za  Tel: 021 864 8223

